Vendim nr. 63 daté 24.09.2024
(\V-63/24)

Gjykata Kushtetuese e Republikés sé Shqipérisé, e pérbéré nga: Holta Zacaj, Kryetare,

Fiona Papajorgji, Sonila Bejtja, Sandér Beci, Ilir Toska, Genti lbrahimi, Marjana Semini,

Marsida Xhaferllari, anétaré, me sekretare Belma Lleshi, né datén 24.09.2024 mori né shqyrtim

né seancé plenare mbi bazé té dokumenteve ¢éshtjen nr. 63 (A) 2023 té Regjistrit Themeltar, qé

u pérket:

KERKUES:

ARDIAN NARKAJ, pérfagésuar nga avokati Iv Rokaj, me akt

pérfagésimi.

SUBJEKT | INTERESUAR:

OBJEKTI:

BAZA LIGJORE:

PROKURORIA E PERGJITHSHME, pérfagésuar nga prokuror
Alfred Progonati, me autorizim.

Shfugizimi i vendimeve nr. 443, daté 20.10.2016 té Gjykatés sé
Apelit Shkodér; nr. 00-2023-687, daté 25.04.2023 té Kolegjit
Penal té Gjykatés sé Larté, si té papajtueshme me Kushtetutén
e Republikés sé Shqipérise.

Kthimi i céshtjes pér rigjykim né Gjykatén e Apelit té
Juridiksionit té Pérgjithshém Tirané.

Nenet 42, 131, pika 1, shkronja “f” dhe 134, pikat 1, shkronja
“” dhe 2, té Kushtetutés sé Republikés sé Shqipérisé
(Kushtetuta); neni 6 i Konventés Evropiane pér té Drejtat e
Njeriut (KEDNJ); nenet 71 dhe 71/a té ligjit nr. 8577, daté
10.02.2000 “Pér organizimin dhe funksionimin e Gjykatés
Kushtetuese té Republikés sé Shqipérisé”, té ndryshuar (ligji nr.
8577/2000).



GJYKATA KUSHTETUESE,
pasi dégjoi relatoren e ¢éshtjes Marsida Xhaferllari, mori né shqyrtim pretendimet dhe
prapésimet me shkrim té kérkuesit Ardian Narkaj, qé ka kérkuar pranimin e kérkesés, prapésimet
me shkrim té subjektit té interesuar, Prokurorisé sé Pérgjithshme, gé ka kérkuar pranimin pjesérisht

té kérkesés, si dhe diskutoi ¢éshtjen né térési,

VEREN:
|
Rrethanat e ¢éshtjes

1. Né datén 07.05.2008, né fshatin Bratosh, Malési e Madhe jané vraré me armé zjarri dy
shtetas, ndérsa kérkuesi Ardian Narkaj éshté plagosur né kémbé. Kérkuesi éshté ndaluar té
nesérmen, mé 08.05.2008, si i dyshuar pér kryerjen e veprave penale. Gjykata e Rrethit Gjyqgésor
Shkodér, me vendimin nr. 170, daté 11.05.2008, ka vleftésuar té ligjshém ndalimin e tij, si dhe i
ka caktuar masén e sigurimit “Arresti né burg”.

2. Né pérfundim té hetimeve paraprake, prokurori i ka njoftuar kérkuesit akuzat pér veprat
penale té vrasjes né rrethana té tjera cilésuese (ndaj dy personave) dhe mbajtjes pa leje té arméve
luftarake, té parashikuara nga nenet 79, shkronja “dh” dhe 278, paragrafi i dyté, t& Kodit Penal
(KP), si dhe ka dérguar céshtjen pér gjykim.

3. Gjykata e Rrethit Gjygésor Shkodér ka pranuar kérkesén pér gjykim té shkurtuar dhe né
pérfundim té gjykimit, me vendimin nr. 222, daté 21.05.2009, ndér té tjera, ka deklaruar fajtor
kérkuesin pér té dyja akuzat dhe e ka dénuar me njé dénim té bashkuar prej 25 vjet burgim, i cili
éshté ulur me 1/3 pér shkak té gjykimit té shkurtuar, duke e dénuar pérfundimisht kérkuesin me
16 vjet e 8 muaj burgim.

4. Mbi bazén e ankimit té kérkuesit, Gjykata e Apelit Shkodér, me vendimin nr. 19, daté
27.01.2010, ka vendosur prishjen e vendimit té gjykatés sé shkallés sé paré dhe kthimin e ¢éshtjes
pér rigjykim.

5. Gjykata e Rrethit Gjygésor Shkodér, né rigjykim, me vendimin nr. 248, daté 27.04.2011,
ka vendosur, ndér té tjera, deklarimin té pafajshém té kérkuesit pér vrasjen e njérés prej viktimave
dhe deklarimin e tij fajtor pér veprat penale té vrasjes né kapércim té kufijve té mbrojtjes sé
nevojshme té viktimés tjetér dhe mbajtjes pa leje té arméve luftarake, té parashikuara respektivisht
nga nenet 83 dhe 278, paragrafi i dyté, t€ KP-sé, duke e dénuar me njé dénim té bashkuar prej 4
vjetésh e 10 muajsh burgim. Kundér vendimit kané paragitur ankim kérkuesi dhe prokurori.

6. Ndérkohé gé céshtja pritej té shgyrtohej nga gjykata e apelit, Gjykata e Rrethit Gjyqésor
Shkodér, me vendimin nr. 232, daté 28.07.2011, ka vendosur shuarjen e masés sé sigurimit té
arrestit né burg dhe kérkuesi éshté liruar.

7. Pas shqyrtimit té ankimeve, Gjykata e Apelit Shkodér, me vendimin nr. 124, daté
20.06.2012, ka vendosur ndryshimin e vendimit té gjykatés sé shkallés sé paré vetém pér akuzén
e vrasjes, duke e deklaruar fajtor kérkuesin pér veprén penale té vrasjes né rrethana té tjera
cilésuese, né bashképunim (kundér t€ dyja viktimave), t€ parashikuar nga nenet 79, shkronja “dh”
dhe 25 té KP-sé dhe dénimin e tij me 20 vjet burgim. Ajo gjykaté, né bashkim té dénimeve, e ka
dénuar pérfundimisht kérkuesin me 21 vjet burgim. Kundér kétij vendimi kérkuesi ka paraqitur
rekurs né Gjykatén e Larté.

8. Kolegji Penal i Gjykatés sé Larté, me vendimin nr. 00-2015-598 (40), daté 11.03.2015,
ka vendosur prishjen e vendimit té gjykatés sé apelit dhe kthimin e ¢éshtjes pér rigjykim né shkallé
té dyté.

9. Né rigjykim, i cili éshté zhvilluar né mungesé té kérkuesit, Gjykata e Apelit Shkodér,
me vendimin nr. 443, daté 20.10.2016, ka vendosur né té njéjtén ményré, duke e ndryshuar
vendimin e gjykatés sé shkallés sé paré vetém pér akuzén e vrasjes dhe duke e dénuar kérkuesin
pérfundimisht me 21 vjet burgim. Kundér kétij vendimi kané paraqitur rekurs kérkuesi dhe
prokurori.

10. Ndérkohé gé céshtja pritej té merrej né shqyrtim nga Gjykata e Larté, kérkuesi éshté
arrestuar né datén 25.07.2021 né ekzekutim té vendimit penal té dénimit té tij me 21 vjet burgim.
Ai éshté dérguar fillimisht né Institucionin e Ekzekutimit té Vendimeve Penale (IEVP) “Jordan
Misja”, ndérsa né datén 19.10.2021 éshté transferuar né IEVP-né Malési e Madhe (Rec).

11. Kolegji Penal i Gjykatés sé Larté, me vendimin nr. 00-2023-687, daté 25.04.2023, ka
vendosur mospranimin e rekurseve me arsyetimin se rekursi i paragitur nga kérkuesi ishte
nénshkruar dhe depozituar nga njé mbrojtés i palegjitimuar, ndérsa rekursi i paragitur nga
prokurori nuk pérmbante shkage nga ato té parashikuara né nenin 432 té Kodit té Procedurés
Penale (KPP).

12. Né datén 07.12.2023, pérmes shérbimit postar, kérkuesi i éshté drejtuar Gjykatés
Kushtetuese (Gjykata) me ankim kushtetues individual sipas objektit té tij, i cili, pasi éshté
plotésuar sipas kérkesave té ligjit nr. 8577/2000, éshté regjistruar né kété Gjykaté né datén
26.12.2023. Kolegji i Gjykatés, me vendimin e datés 11.03.2024, ka vendosur kthimin e kérkesés
pér plotésim né lidhje me kriterin e shterimit t& mjeteve juridike efektive. N& vijim, pas plotésimit

té kérkesés, Kolegji i Gjykatés, me vendimin e datés 03.05.2024, ka vendosur kalimin e ¢éshtjes

pér shqyrtim né seancé plenare mbi bazé té dokumenteve.

11
Pretendimet né Gjykatén Kushtetuese
13. Kérkuesi, né ményré té pérmbledhur, ka pretenduar se i éshté cenuar:
13.1. E drejta pér proces té rregullt ligjor, e garantuar nga neni 42 i Kushtetutés dhe neni
6 1 KEDNJ-sé, né drejtim té:

13.1.1. Sé drejtés sé aksesit né gjykaté, pasi Gjykata e Larté, duke mos pranuar
rekursin e kérkuesit, i ka mohuar atij té drejtén pér té pasur zgjidhje
pérfundimtare té ¢éshtjes. Gjykata e Larté e ka interpretuar ligjin né ményré
té ngushté dhe nuk ka respektuar jurisprudencén kushtetuese. Ajo ia dérgoi
né banesé kérkuesit njoftimin pér konfirmimin e mbrojtésit, i cili u kthye me
shénimin “larguar”, ndonése ai ishte izoluar né IEVP dhe arrestimi i tij ishte
fakt i publikuar né media. Gjykata e Larté ka vepruar né ményré
kontradiktore, sepse ka njoftuar edhe mbrojtésin dhe pasi nuk ka marré
pérgjigje prej tij, ka nxjerré pérfundimin se nuk legjitimohej. Mbrojtési ka
pérfagésuar kérkuesin né proces dhe vullneti i kérkuesit éshté shénuar
shprehimisht né fund té rekursit. Gjykata e Larté ka mbajtur géndrim
formalist dhe ka paragitur né vendim faktin e pavérteté se mbrojtési ka marré
njoftim té rregullt dhe nuk ka plotésuar té metat e pérfagésimit.

13.1.2. Parimit té sigurisé juridike té lidhur me standardin e arsyetimit té vendimit
gjygésor, pasi vendimi i gjykatés sé apelit né procesin e rigjykimit éshté i
paarsyetuar, kontradiktor, si dhe nuk ka marré parasysh detyrat e 1éna nga
Gjykata e Larté. Gjykata e apelit nuk ka arsyetuar garté pér rrethanén e
bashképunimit, duke arsyetuar se né vendngjarje ka gené té paktén edhe njé
person tjetér, si dhe pér mjetin e kryerjes sé veprés penale. Ndonése kérkuesi
éshté dénuar me njé vit burgim pér veprén penale té mbajtjes pa leje té
arméve luftarake, né vendimin e gjykatés sé apelit nuk ka asnjé arsyetim pér
kété vepér. Po késhtu, lidhur me cilésimin e akuzés sé vrasjes, gjykata e
apelit nuk ka analizuar se pérse kérkuesi nuk ka vepruar né kushtet e

mbrojtjes sé nevojshme ose né kapércim té saj.

13.1.3. Parimit té barazisé sé arméve, pasi Gjykata e Larté e ka vendosur kérkuesin
né pozité té pabarabarté me prokurorin. Ajo nuk e ka pranuar rekursin e
kérkuesit pér arsye formale, ndérsa rekursin e prokurorit nuk e ka pranuar
duke i shgyrtuar té gjitha argumentet e tij. Gjykata e Larté nuk éshté shprehur
né vendim as nése rekursi i prokurorit i éshté njoftuar kérkuesit apo
mbrojtésit té tij, gjé gé ka cenuar mbrojtjen dhe kontradiktoritetin, té
garantuar nga neni 31, shkronja “¢”, i Kushtetutés.

13.2. Parimi i barazisé pérpara ligjit, i garantuar nga neni 18 i Kushtetutés, pasi Gjykata
e Larté né raste té méparshme ka mbajtur géndrim té ndryshém dhe e ka legjitimuar
mbrojtésin edhe pa akt pérfagésimi formal, duke vlerésuar se i gjykuari Kishte
shprehur vullnetin né forma té tjera.

13.3. Liria personale, e garantuar nga neni 27 i Kushtetutés, pér shkak se vendimet e
kundérshtuara duhet té shfugizohen.

14. Subijekti i interesuar, Prokuroria e Pérgjithshme, ka prapésuar si vijon:

14.1. Pretendimi pér cenimin e aksesit né gjykaté éshté i bazuar, pasi né kundérshtim me
jurisprudencén kushtetuese dhe até té Gjykatés Evropiane pér té Drejtat e Njeriut
(GJEDNJ), Gjykata e Larté ka interpretuar né ményré formale dispozitat ligjore pér
pranueshmériné e rekursit. Ndonése e ka ngritur veté nevojén pér saktésimin e
vullnetit té kérkuesit, ajo nuk i ka ¢uar deri né fund veprimet procedurale pér
njoftimin e kérkuesit dhe mbrojtésit té tij. Né kohén gé ¢éshtja e kérkuesit éshté véné
né lévizje nga Gjykata e Larté, ai ishte i izoluar, ndaj nuk mund té njoftohej né
vendin e banimit. Edhe njoftimi i mbrojtésit éshté i parregullt, sepse pérmban vetém
emrin e tij dhe njé daté.

14.2. Pretendimet e tjera jané té bazuara, pasi kérkimet e ngritura né rekurs nuk kané marré
pérgjigje dhe nuk jané shqyrtuar nga Gjykata e Larté.

1]
Vlerésimi i Gjykatés Kushtetuese
A. Pér legjitimimin e kérkuesit
15. Céshtja e legjitimimit (locus standi) éshté njé ndér aspektet kryesore gé lidhet me
nisjen e njé procesi kushtetues. Sipas neneve 131, pika 1, shkronja “f” dhe 134, pikat 1, shkronja
“1” dhe 2, t€ Kushtetutés, si dhe nenit 71 t&€ ligjit nr. 8577/2000, ¢do individ, person fizik ose

juridik, subjekt i sé drejtés private dhe publike, mund té véré né lévizje Gjykatén pér gjykimin

Vendim i Gjykatés Kushtetuese
Kérkues: Ardian Narkaj Fage 5



pérfundimtar té ankesave kundér ¢do akti té pushtetit publik ose vendimi gjyqgésor gé cenon té
drejtat dhe lirité themelore té garantuara né Kushtetuté. Ankimi kushtetues individual, né ¢do rast,
duhet té plotésojé edhe kriteret e nenit 71/a té ligjit nr. 8577/2000, gé lidhen me shterimin e mjeteve
juridike efektive, afatin e paraqgitjes sé kérkesés, pasojat negative té pésuara né ményré té
drejtpérdrejté e reale dhe mundésingé pér rivendosjen e sé drejtés sé shkelur.

16. Gjykata vleréson se kérkuesi, si bartés i té drejtave dhe lirive themelore té parashikuara
né Kushtetuté, legjitimohet ratione personae, bazuar né nenet 131, pika 1, shkronja “f” dhe 134,
pika 1, shkronja “i”, t& Kushtetutés, pasi ka gené palé né procesin gjygésor né té cilin éshté
vendosur pér akuzat penale té ngritura ndaj tij, pér rrjedhojé ka interes té drejtpérdrejté né céshtjen
e parashtruar.

17. Né lidhje me kriterin e shterimit té mjeteve juridike efektive, né kuptim té nenit 131,
pika 1, shkronja “f”, t€ Kushtetutés, Gjykata véren se kérkuesi i €shté drejtuar asaj me ankim
kushtetues individual pas pérfundimit té procesit gjyqésor né té tria shkallét e gjygésorit té
zakonshém dhe pasi ka shteruar né formé e substancé mjetet e zakonshme té ankimit ndaj
vendimeve té gjykatave mé té uléta. Pér rrjedhojé, ai nuk ka mjet tjetér juridik né dispozicion pér
mbrojtjen e té drejtave té tij kushtetuese pérvec paragitjes sé ankimit kushtetues individual.

18. Pér sa i takon legjitimimit ratione temporis, bazuar né nenin 71/a, pika 1, shkronja “b”,
té ligjit nr. 8577/2000, afati pér paragitjen e ankimit kushtetues individual éshté 4 muaj nga
konstatimi i cenimit té sé drejtés. Kur individi ankohet ndaj njé vendimi té Gjykatés sé Larté, né
jurisprudencén Kkushtetuese é&shté vlerésuar se momenti i konstatimit té cenimit t€ sé drejtés
konsiderohet data kur arsyetimi i vendimit té kundérshtuar béhet i disponueshém, sipas rastit, me
njoftim elektronik ose me shpallje né fagen zyrtare té Gjykatés sé Larté (shih vendimet nr. 49, daté
20.06.2024; nr. 45, daté 03.10.2023; nr. 14, daté 21.06.2022 té Gjykatés Kushtetuese). Né rastin
kur kérkuesi éshté i izoluar, Gjykata ka pohuar se kjo rrethané e véshtiréson marrjen dijeni
népérmjet mjeteve elektronike apo shpalljes né fagen zyrtare (shih vendimin nr. 40, daté
14.05.2024 té Gjykatés Kushtetuese).

19. Né céshtjen konkrete, Gjykata véren se vendimi i Gjykatés sé Larté mban datén
25.04.2023 dhe éshté publikuar né fagen zyrtare té saj né datén 13.07.2023, ndérsa ankimi
kushtetues individual éshté dérguar, pérmes shérbimit postar, né datén 07.12.2023. Duke mbajtur
né konsideraté se kérkuesi prej datés 25.07.2021 gjendet i izoluar né IEVP dhe se Gjykata e Larté
ka vendosur mospranimin e rekursit té tij pér shkak se ishte paragitur nga njé mbrojtés i papajisur
me tagrat e duhura té pérfagésimit, Gjykata arrin né pérfundimin se kérkuesi ka konstatuar cenimin

e té drejtave kushtetuese té tij né datén 27.10.2023, gé pérkon me datén e shénuar nga kancelarja

e gjykatés sé shkallés sé paré né vendimin e depozituar nga veté kérkuesi sé bashku me ankimin
kushtetues individual. Duke e llogaritur afatin ligjor nga kjo daté, Gjykata konstaton se ankimi
kushtetues individual éshté paraqgitur brenda 4 muajve, ndaj kérkuesi legjitimohet ratione temporis.

20. Né drejtim té legjitimimit ratione materiae, Gjykata véren se kérkuesi ka pretenduar,
ndér té tjera, se i éshté cenuar parimi i barazisé pérpara ligjit, pasi Gjykata e Larté né raste té
méparshme ka mbajtur géndrim té ndryshém dhe ka legjitimuar mbrojtésin edhe pa akt pérfagésimi
formal, duke vlerésuar shprehjen e vullnetit né forma té tjera. Pér té mbéshtetur kété pretendim
kérkuesi ka paraqitur njé vendim penal té Gjykatés sé Larté té vitit 2021, né té cilin &shté analizuar
legjitimimi i mbrojtésit né gjykimin né shkallé té dyté bazuar né zgjedhjen e té pandehurit me
deklarim né seancé gjyqgésore pérpara gjykatés sé apelit.

21. Gjykata ka pohuar se vlerésimi kushtetues i ményrés sé zgjidhjes sé céshtjeve té
ngjashme nga gjykatat e zakonshme béhet rast pas rasti duke iu referuar rrethanave individuale té
rastit konkret. Fakti qé gjykatat e zakonshme kané vendosur ndryshe né njé rast té ngjashém, né
vetvete nuk mund té justifikojé pretendimet pér cenimin e parimit té barazisé pérpara ligjit dhe
mosdiskriminimit, pasi ményra e zgjidhjes sé ¢éshtjes dhe e zbatimit té ligjit &shté e drejté e ¢do
gjykate, pér sa kohé ¢do ¢éshtje konkrete éshté specifike dhe ka individualitetin e saj, e harmonizuar
edhe me rrethana, faktoré, motive ose prova gjygésore, té cilat nuk mund té jené té njéjta (shih
vendimin nr. 19, daté 21.03.2024 té Gjykatés Kushtetuese). Mbi bazén e kétij standardi, Gjykata
¢cmon se pretendimi i kérkuesit pér cenimin e barazisé pérpara ligjit nuk mund té merret né
shqyrtim ratione materiae.

22. Né vijim, Gjykata véren se kérkuesi ka pretenduar se gjaté procesit gjygésor né
gjykatén e apelit dhe Gjykatén e Larté i jané cenuar liria personale dhe e drejta pér proces té rregullt
ligjor né aspektet e aksesit né gjykaté, parimit té barazisé sé arméve dhe té sigurisé juridike té
lidhur me standardin e arsyetimit té vendimit gjyqésor. Liria personale dhe e drejta pér proces té
rregullt ligjor garantohen respektivisht nga nenet 27 dhe 42 té Kushtetutés, si té tilla ato hyjné né
kompetencén e késaj Gjykate. Pavarésisht se kérkuesi e ka parashtruar vecmas pretendimin pér
cenimin e lirisé personale, Gjykata, duke mbajtur né konsideraté se shkaku i cenimit éshté
paragitur si rrjedhojé e papajtueshmérisé me Kushtetutén té vendimeve gjygésore té dhéna gjaté
njé procesi té parregullt, cmon ta analizojé c¢éshtjen e paraqitur né kéndvéshtrim té nenit 42 té
Kushtetutés, i cili, ndér té tjera, parashikon se liria nuk mund té cenohet pa njé proces té rregullt
ligjor dhe se kushdo, pér mbrojtjen e lirisé personale, ka té drejtén e njé gjykimi té drejté nga njé
gjykaté.

B. Pér themelin e pretendimeve
B.1. Pér cenimin e sé drejtés sé aksesit né gjykaté
23. Kérkuesi ka pretenduar se i éshté cenuar e drejta e aksesit, pasi Gjykata e Larté ka

vendosur mospranimin e rekursit té tij dhe i ka mohuar té drejtén pér té pasur zgjidhje
pérfundimtare té céshtjes. Sipas kérkuesit, Gjykata e Larté ka nxjerré konkluzionin se mbrojtési
nuk legjitimohej duke interpretuar ngushté ligjin dhe duke mos respektuar jurisprudencén
kushtetuese. Kérkuesi ka parashtruar se arrestimi i tij né vitin 2021 ishte fakt i njohur botérisht nga
publikimi né media, megjithaté Gjykata e Larté pa komunikuar me prokuroring, drejtoriné e
burgjeve apo policiné e shtetit, ia dérgoi né banesé kérkuesit njoftimin pér konfirmimin e
mbrojtésit, i cili u kthye me shénimin “larguar”. Sipas tij, Gjykata e Larté nuk ka respektuar as
rregullat ligjore té njoftimit t& personit té larguar, por ka vepruar né ményré kontradiktore, sepse
ka njoftuar edhe mbrojtésin dhe pasi nuk ka marré pérgjigje prej tij, ka nxjerré pérfundimin se ai
nuk legjitimohej. Gjithashtu, sipas kérkuesit, mbrojtési e ka pérfagésuar até gjaté procesit penal
dhe vullneti i tij pér zgjedhjen e mbrojtésit éshté shénuar shprehimisht né fund té rekursit. Sipas
tij, Gjykata e Larté ka mbajtur géndrim formalist dhe ka paragitur né vendim faktin e pavérteté se
mbrojtési ka marré njoftim té rregullt dhe nuk ka plotésuar té metat e pérfagésimit.

24. Subjekti i interesuar, Prokuroria e Pérgjithshme, ka pranuar pretendimet e kérkuesit,
duke parashtruar se Gjykata e Larté i ka cenuar atij té drejtén e aksesit, pasi né kundérshtim me
jurisprudencén kushtetuese dhe até t¢ GJEDNJ-sg, ka interpretuar né ményré formale dispozitat
ligjore pér pranueshmériné e rekursit. Sipas Prokurorisé sé Pérgjithshme, ndonése Gjykata e Larté
e ka ngritur veté nevojén pér saktésimin e vullnetit té kérkuesit, ajo nuk i ka cuar deri né fund
veprimet procedurale pér njoftimin e kérkuesit dhe mbrojtésit té tij. Po késhtu, subjekti i interesuar
éshté shprehur se né kohén gé ¢éshtja e kérkuesit éshté véné né lévizje nga Gjykata e Larté, ai ishte
i izoluar, ndaj nuk mund té njoftohej né vendin e banimit. Sipas tij, edhe njoftimi i mbrojtésit
éshté i parregullt, sepse pérmban vetém emrin e tij dhe njé daté.

25. Neni 42, pika 2, i Kushtetutés sanksionon té drejtén pér gjykim té drejté, ku e drejta e
aksesit, pérfshiré té drejtén pér té véné né lévizje gjykatén, pérbén njé aspekt té saj. Né
jurisprudencén e saj Gjykata ka theksuar vazhdimisht se kjo e drejté e individit nuk pérfshin vetém
té drejtén pér té filluar njé proces, por edhe té drejtén pér té pasur, nga ana e gjykatés, njé zgjidhje
pérfundimtare pér ¢éshtjen, pasi aksesi né gjykaté duhet té jeté substantiv dhe jo thjesht formal.
Né rast se mohohet kjo e drejté procesi konsiderohet i parregullt, sepse aksesi né gjykaté éshté,
pérpara sé gjithash, njé kusht kryesor pér té realizuar mbrojtjen e té drejtave té tjera té individit.

Thelbi i sé drejtés sé aksesit né gjykaté cenohet kur rregullat procedurale pushojné sé shérbyeri

géllimit té administrimit té duhur té drejtésisé dhe formojné njé lloj pengese pér palén ndérgjyqgése
gé céshtja e tij/saj té vendoset né themel nga gjykata kompetente. Né vecanti, c¢éshtja e
administrimit té duhur té drejtésisé éshté element kryesor pér té béré dallimin midis formalizmit
té tepruar dhe zbatimit té pranueshém té formaliteteve procedurale (shih vendimet nr. 32, daté
03.11.2022; nr. 10, daté 12.04.2022; nr. 19, daté 01.04.2016 té Gjykatés Kushtetuese).

26. Gjykata ka pohuar se rekursi éshté akti procedural né té cilin parashtrohen shkaget pér
té cilat kundérshtohet njé vendim, sipas kérkesave té nenit 432 té KPP-s&, gé mundéson té drejtén
e té pandehurit pér té filluar gjykimin né Gjykatén e Larté dhe, né kété kuptim, ai éshté akti me té
cilin garantohet e drejta e aksesit né até gjykaté. Kérkesa pér nénshkrimin e rekursit nga mbrojtési,
me pasojé mospranimin e tij, e parashikuar nga neni 435 i KPP-sé, ka kuptim, pérpara sé gjithash,
né funksion té aksesit gé duhet té kené té pandehurit pér té ushtruar té drejtat gé parashikojné
dispozitat procedurale. Mbrojtja me avokat e té pandehurit gjaté shqyrtimit gjygésor né Gjykatén
e Larté éshté kérkesé e nevojshme né funksion té garantimit té€ njé mbrojtjeje efektive dhe
profesionale gé éshté né interes té drejtésisé (shih vendimet nr. 6, daté 22.02.2022; nr. 21, daté
29.04.2013; nr. 53, daté 05.12.2012 té Gjykatés Kushtetuese).

27. Ne rastin konkret, Gjykata véren se ¢éshtja e kérkuesit éshté shqyrtuar né njé proces
gjyqésor gé ka zgjatur rreth 15 vjet, pér shkak té gjykimit dy heré né shkallé té paré, tre heré né
shkallé té dyté dhe dy heré né Gjykatén e Larté, si rezultat i rigjykimeve té urdhéruara nga gjykatat
mé té larta, bazuar né ankimet e paléve, pérfshiré ato té kérkuesit. Kérkuesi éshté proceduar nén
masén e sigurimit té arrestit né burg deri né datén 28.07.2011, kur éshté liruar pér shkak té shuarjes
sé masés. ME pas, ai éshté arrestuar né datén 25.07.2021 né ekzekutim té vendimit penal té dénimit
me 21 vjet burgim té dhéné nga gjykata e apelit, e cila e ka marré ¢éshtjen né shqyrtim pér heré té
treté né vitin 2016 si rezultat i rigjykimeve. Pérgjaté kétij procesi, kérkuesi éshté pérfagésuar nga
6 mbrojtés té ndryshém, ndér té cilét njéri éshté caktuar kryesisht nga gjykata.

28. Mé konkretisht, né gjykimin e paré né shkallé té paré, té pérfunduar né vitin 2009,
kérkuesi ka zgjedhur personalisht njé mbrojtés me deklarim pérpara gjykatés, si dhe me akt té
Iéshuar né ambientet e paraburgimit (mbrojtési i paré). Né gjykimin e paré né shkallé té dyté
kérkuesi ka zgjedhur me deklarim pérpara gjykatés dy mbrojtés té rinj (mbrojtési i dyté dhe
mbrojtési i treté), té ndryshém nga mbrojtési i paré. Ai ka konfirmuar zgjedhjen e kétyre dy
mbrojtésve me deklarim pérpara gjykatés né rigjykimin e céshtjes né shkallé té paré, qé ka
pérfunduar né vitin 2011, por njéri prej tyre (mbrojtési i dyté) éshté térhequr gjaté rigjykimit,
ndérsa mbrojtési i treté ka vazhduar pérfagésimin e kérkuesit deri né paraqgitjen e ankimit ndaj

vendimit té gjykatés sé shkallés sé paré. Né gjykimin e dyté né gjykatén e apelit, qé ka pérfunduar

né vitin 2012, kérkuesi ka zgjedhur me prokuré té posagme njé mbrojtés té ri, té ndryshém nga tre
té parét (mbrojtési i katért), i cili e ka pérfagésuar até deri né paragitjen e rekursit. Né gjykimin né
Gjykatén e Larté, té zhvilluar né seancé gjygésore me pjesémarrjen e paléve, kérkuesi éshté
pérfagésuar nga njé mbrojtés tjetér (mbrojtési i pesté), i zgjedhur nga té aférmit me prokuré.
Mbrojtési i pesté e ka pérfagésuar kérkuesin edhe né fillim té gjykimit té treté né gjykatén e apelit,
té pérfunduar né vitin 2016, por gjykata, pas deklarimit t&€ mungesés sé kérkuesit, nuk e ka njohur
té vlefshme zgjedhjen e té aférmve, ndaj éshté shprehur se ia cakton kryesisht até mbrojtés
kérkuesit. Pér shkak té ndryshimit té cilésisé sé tij, mbrojtési i pesté né datén 17.09.2016 ka hequr
doré nga mbrojtja dhe gjykata i ka caktuar kérkuesit kryesisht njé mbrojtése tjetér (mbrojtésja e
gjashté), té ndryshme nga té méparshmit.

29. Akti i fundit i ankimit té kérkuesit né gjykatat e zakonshme, rekursi né Gjykatén e
Larté, éshté pérpiluar né emér té kérkuesit, ndérsa éshté nénshkruar né ¢do fage nga mbrojtési i
paré, i cili e ka mbrojtur né gjykimin e paré né shkallé té paré, té pérfunduar né vitin 2009. Né
fund rekursi mban njé nénshkrim gé tregon emrin dhe mbiemrin e kérkuesit. Ndérkohé, poshté
nénshkrimit, né té njéjtén fage (té fundit) té rekursit, gjendet edhe njé shénim me shkrim dore.
Shénimi pérmban njé deklarim né veté té paré té kérkuesit, sipas té cilit ai nuk éshté dakord me
vendimin e Gjykatés sé Apelit Shkodér dhe e kundérshton até né Gjykatén e Larté, duke u
shprehur, ndér té tjera, se “avokati do shpjegojé me hollési se vendimi i gjykatés sé apelit éshté i
padrejté”. Poshté shénimit gjendet pérséri njé nénshkrim me emrin dhe mbiemrin e kérkuesit, si
dhe nénshkrimi i veté mbrojtésit té paré.

30. Né datén 27.02.2023 Kolegji Penal i Gjykatés sé Larté ka shpallur listén e ¢éshtjeve
penale pér shqyrtim né dhomén e késhillimit té datés 28.03.2023, ku pérfshihej edhe céshtja e
kérkuesit. Gjykata e Larté ka konstatuar se rekursi éshté béré nga mbrojtési pa u pajisur me
prokuré, ndérsa ka ngritur dyshime pér identitetin e shénimit me shkrim dore dhe nénshkrimin prej
kérkuesit né fund té aktit té rekursit, ndaj ka shtyré seancén e dhomés sé késhillimit né njé daté
tjetér, pér té kryer verifikimet pérmes njoftimit té kérkuesit dhe mbrojtésit té tij. Ajo i éshté drejtuar
kérkuesit me shkresén e datés 29.03.2023, pérmes sé cilés i kérkonte verifikimin e vullnetit dhe
plotésimin e kritereve formale té rekursit, pra té shprehte vullnetin né ményré garantuese dhe
dijeniné e tij pér ushtrimin e rekursit nga mbrojtési i paré. Ky akt njoftimi éshté dérguar né vendin
e banimit té kérkuesit dhe éshté kthyer me shénimin “larguar”. Gjithashtu, Gjykata e Larté i éshté
drejtuar me shkresén e datés 29.03.2023 edhe veté mbrojtésit té paré gé kishte nénshkruar rekursin,
duke e njoftuar se ai duhej té paragiste prokuré té posagme me vullnet té shprehur té kérkuesit, me

té cilén mandatohej pér nénshkrimin e rekursit. Akti i njoftimit té mbrojtésit éshté kthyer népérmjet

Vendim i Gjykatés Kushtetuese
Kérkues: Ardian Narkaj Fage 10



shérbimit postar vetém me nénshkrimin e mbrojtésit dhe datén 31.03.2023, pa u shogéruar me
ndonjé informacion ose akt pérfagésimi té kérkuesit.

31. N& vijim, Gjykata e Larté, né dhomén e késhillimit, né datén 25.04.2023 ka vendosur,
ndér té tjera, mospranimin e rekursit té kérkuesit, duke arsyetuar se ai nuk plotéson kriteret formale
gé duhet té pérmbajé rekursi, pasi éshté paraqgitur nga njé mbrojtés i palegjitimuar. Gjykata e Larté
ka arsyetuar se pér verifikimin e vullnetit té kérkuesit dhe plotésimin e té metave formale té rekursit
I éshté drejtuar kérkuesit me njoftim me shkrim, njoftim i cili éshté kthyer i pakomunikuar me
shénimin “larguar”. Sipas Gjykatés sé Larté, ajo i éshté drejtuar edhe mbrojtésit gé kishte hartuar
dhe nénshkruar rekursin, me géllim garantimin e té drejtave té té gjykuarit, njoftim i cili ishte
nénshkruar prej mbrojtésit né datén 31.03.2023, megjithaté mbrojtési nuk ka paraqgitur asnjé akt
qé té plotésonte kérkesat ligjore té kérkuara (shih paragrafét 33 dhe 34 té vendimit nr. 00-2023-
687, daté 25.04.2023 té Gjykatés sé Larté).

32. Gjykata véren se Gjykata e Larté, paraprakisht shqyrtimit té rekursit té kérkuesit, ka
filluar procedurén e plotésimit té t€ metave formale té tij, duke kryer veprime specifike pér té
konfirmuar vullnetin e kérkuesit né drejtim té paraqitjes sé rekursit dhe zgjedhjes sé mbrojtésit té
paré qé kishte nénshkruar rekursin. Mirépo, gjaté gjykimit té ¢céshtjes né Gjykatén e Larté kérkuesi
ka gené i izoluar prej datés 25.07.2021, duke vuajtur dénimin penal né ngarkim té tij, ndaj akti i
njoftimit t€ tij i dérguar né banes€ dhe i kthyer me shénimin “larguar” qartésisht nuk i ka shérbyer
géllimit gé Gjykata e Larté ka pasur pér té garantuar vullnetin e kérkuesit lidhur me paragitjen e
rekursit dhe legjitimimin e mbrojtésit té paré. Edhe njoftimi i mbrojtésit té paré nuk duket i
vlefshém, pér sa kohé mungon nénshkrimi i atij gé ka béré njoftimin. Duke mbajtur né konsideraté
kéto rrethana, si dhe kohén e gjaté té kaluar nga dhénia e vendimit té gjykatés sé apelit (viti 2016)
deri né shqyrtimin e rekursit (viti 2023), Gjykata e Larté duhet té ndérmerrte té gjitha veprimet
dhe hapat e nevojshém pér njoftimin e kérkuesit né pérputhje me dispozitat e KPP-sg, pérfshiré
edhe komunikimin me organet e tjera shtetérore, né vecanti me prokuroring, e cila jo vetém éshté
palé né procesin gjygésor, por éshté edhe autoriteti pérgjegjés pér ekzekutimin e vendimeve
penale.

33. Pér sa mé lart dhe duke u bazuar né standardet kushtetuese té sipércituara, Gjykata
vleréson se né rastin né shqyrtim Gjykata e Larté ka mbajtur njé géndrim formalist, pasi veprimet
e kryera prej saj nuk i kané shérbyer saktésimit té té metave té rekursit né drejtim té verifikimit té
vullnetit té kérkuesit pér té paraqitur rekurs dhe té zgjedhjes sé mbrojtésit. Gjykata e Larté i ka té
gjitha hapésirat gé, né pérputhje me funksionin e saj té interpretimit t€ normés, kérkesat ligjore pér

elementet formale gé duhet té plotésojé rekursi dhe plotésimin e té metave té tij t’i interpretojé me

géllim garantimin e té drejtave themelore té individit, konkretisht té sé drejtés sé aksesit né gjykateé.
Si rrjedhim, Gjykata vleréson se kérkuesit i éshté cenuar e drejta e aksesit né gjykaté.

34. Pér sa u takon pretendimeve té tjera té kérkuesit, gé kané té b&jné me cenimin e
parimeve té barazisé sé arméve dhe té sigurisé juridike té lidhur me standardin e arsyetimit té
vendimit gjygésor, Gjykata rithekson se kontrolli i respektimit té standardeve kushtetuese pér
proces té rregullt ligjor éshté funksion edhe i gjykatave té zakonshme, pér mé tepér i Gjykatés sé
Larté, e cila i ka té gjitha mjetet dhe kompetencat pér té kryer njé rol qé shkon pértej ligjit dhe
synon té drejtén (shih vendimet nr. 32, daté 03.11.2022; nr. 79, daté 14.12.2017 té Gjykatés
Kushtetuese). Pér sa kohé ¢éshtja e kérkuesit do té merret pérséri né shqyrtim nga Gjykata e Larté,
kjo e fundit duhet t’u japé pérgjigje té arsyetuar pretendimeve me natyré kushtetuese té ngritura
né rekurs nga kérkuesi dhe té respektojé ajo veté standardet e procesit té rregullt, ndaj Gjykata
¢mon té mos shprehet pér to.

35. Né pérfundim, Gjykata ¢mon se pretendimi pér cenimin e sé drejtés pér proces té

rregullt ligjor, sipas arsyetimit té mésipérm té kétij vendimi, &shté i bazuar, ndaj kérkesa pranohet.

PER KETO ARSYE,
Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “i”, t€ Kushtetutés, si dhe neneve 72 e vijues t€ ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese t€ Republikés s€ Shqipérisé”, t& ndryshuar,

njézeéri,

VENDOSI:
1. Pranimin e pjesshém té kérkeseés.
2. Shfuqgizimin e vendimit nr. 00-2023-687, daté 25.04.2023 té Kolegjit Penal té Gjykatés
sé Larté.
3. Dérgimin e ¢éshtjes pér rishqyrtim né Gjykatén e Larté.
Ky vendim éshté pérfundimtar dhe hyn né fugi ditén e botimit né Fletoren Zyrtare.
Marré mé 24.09.2024
Shpallur mé 22.10.2024

